პრეს-რელიზი
,,ფსიქიკური ჯანმრთელობის განვითარების სტრატეგიული დოკუმენტის და 2015-2020 წლის სამოქმედო გეგმის“ დამტკიცების შესახებ“ საქართველოს მთავრობის 2014 წლის 31 დეკემბრის N762 დადგენილების თანახმად, ფსიქიკური ჯანდაცვის სისტემის განვითარების უმნიშვნელოვანეს პრინციპებად აღიარებულია ფსიქიატრული სერვისების გეოგრაფიული და დროული ხელმისაწვდომობა, სათემო სერვისების განვითარება, სერვისების დეინსტიტუციონალიზაცია და მოსახლეობის საჭიროებებზე მაქსიმალურად მორგებული და დაბალანსებული სისტემის შექმნის უზრუნველყოფა. 
ამ მიმართულებით პირველი ნაბიჯები გადაიდგა 2015 წელს, როცა ფსიქიკური ჯანმრთელობის სახელმწიფო პროგრამით გათვალისწინებულ ამბულატორიულ და სტაციონარულ სერვისებს დაემატა სათემო მობილური გუნდების მომსახურება. მიმდინარე წელს, საბიუჯეტო რესურსის ზრდის ფონზე მნიშვნელოვნად გაიზარდა სათემო მობილური გუნდების რაოდენობა (3-დან 11-მდე), სათემო ამბულატორიული სერვისის მიწოდება ხორციელდება ტერიტორიული პრინციპის მიხედვით, ხოლო სტაციონარულ სერვისების მიწოდება ხორციელდება როგორც მულტიპროფილურ კლინიკებში ინტეგრირებული ფსიქიკური განყოფილებების ბაზაზე, ასევე დაგეგმილია ორი ახალი სერვის ცენტრის მშენებლობა, სადაც შესაძლებელი იქნება ფსიქიკური ინტეგრირებული სერვისების დანერგვა.
მიუხედავად, ზემოაღნიშნული მიღწევებისა, გამოიკვეთა რიგი გამოწვევები, რომლებიც საჭიროებენ დაუყოვნებლივ რეაგირებას. აღმოსავლეთ საქართველოს ფსიქიკური ჯანმრთელობის ცენტრის სურამის დაწესებულებაში არსებული სიტუაციის გაუმჯობესების მიზნით დაიგეგმა რიგირ ინტერვენციები. 
აღნიშნული ღონისძიებების ფარგლებში შექმნილია და დაწესებულებაში მივლინებულია სპეციალური მონიტორინგის ჯგუფი, რომელიც ორი დღის ვადაში წარმოადგენს ტექნიკური შეფასების დოკუმენტს, დაწესებულებაში ინფრასტრუქტურული თუ კლინიკური მიმართულებით არსებული მდგომარეობის შესახებ, რაც გახდება სწრაფი გადაწყვეტილებების მიღების და შესაბამისად, გადაუდებელი ინტერვენციების საფუძველი და რასაც უშუალოდ განახორციელებს ჯანდაცვის სამინისტრო.
ამასთან,  სამუშაო ჯგუფის ფორმატში, რომელიც სამინისტროს თანამშრომლებთან ერთად დაკომპლექტებულია ფსიქიატრიული დარგის ექსპერტებით, არასამთავრობო ორგანიზაციების და სახალხო დამცველის აპარატის წარმომადგენლებით, შეფასების დოკუმენტის განხილვის საფუძველზე უახლოეს დღეებში შემუშავდება საშუალოვადიანი ხედვა, არსებული გამოწვევების დასაძლევად.
საშუალოვადიანი ხედვა მომდევნო კვირის ბოლოს შესათანხმებლად წარედგინება მინისტრის სათათბირო ორგანოს -,,ფსიქიკური ჯანმრთელობის პოლიტიკის განმსაზღვრელ საბჭოს“ და დაუყოვნებლივ დაიწყება მისი განხორციელების პროცესი.

